

                ПРАТЕНИЧКО ПРАШАЊЕ
         од пратеникот Светлана Јакимовска, поставено на 53-та седница 
                  на Собранието на Република Македонија, одржана  


                    на  4 мај  2009 година

Пратеничкото прашање гласи:
Како што сме информирани и од пишаните и од електронските медиуми со судската одлука на Основниот Суд Скопје И се задолжува АД ЕВН Македонија да исплати заостанат долг на АД ЕЛЕМ околу 90-тина милиони евра, се разбира плус каматите, износ кој што ќе ја помине сумата од 150 или 160 милиони евра. И покрај фактот што судските одлуки не се коментираат и не се толкуваат, туку се спроведуваат, сведоци сме дека и во јавноста и одредени колеги во овој период по донесување на одлуката дадоа свои коментари на оваа одлука. Бидејќи станува збор за голема сума на пари пред граѓаните на Република Македонија постојано се наметнува прашањето за причините за овој спор, како и за основаноста на овие побарувања. Дали се тие основани или не. Се слушаат и поголем број на шпекулации од типот дека ЕВН има долг, ама истиот не може да го плати одеднаш, тој долг изнесува 90-тина милиони евра, па од тоа дека била само половина од таа сума, па се до тоа дека ЕВН нема никаков долг кон ЕЛЕМ, туку дека ЕЛЕМ некоректно сака да ја злоупотреби својата позиција и сака да наплати нешто што реално не му припаѓа. Со тоа прави само штета на угледот на Владата и на целата држава.
Од друга страна познато е дека од страна на ЕВН беше испорачано барање во врска со несоодветните финансиски извештаи доставени од страна на тогашниот менаџерски тим на АД ЕСМ, кој Владата во 2007 година мораше да му врати 10% од уплатената сума на пари на ЕВН за купување на ЕСМ во 2006 година. Врз основа на сето она што сега го елаборирам би сакала да поставам прашање, со оглед дека должничко доверителските односи помеѓу ЕСМ и ЕЛЕМ настанале и се утврдени со договор во август и ноември 2005 година, односно пред процесот на приватизација и со тоа автоматски тие станале обврска и на новиот сопственик на ЕСМ врз основа на кои акти се негира постоењето на овој долг на ЕЛЕМ.
Дали тогашната Влада и раководството на ЕЛЕМ преземале соодветни мерки за информирање на новиот сопственик дека ја купил ЕСМ со побарување од преку 20 милиони евра, од кои треба една половина да исплати на ЕЛЕМ. Дали овие институции преземале некои мерки и кои за заштита на интересите на ЕЛЕМ и на државата, односно на наплата на овој долг.
Исто така, се поставува прашање дали се преземени мерки за утврдување на одговорноста на учесниците во приватизационата постапка за доставување на погрешни финансиски податоци кои довеле до потребата Владата да му врати на ЕВН 10% од уплатената сума за приватизација на ЕСМ.
Дали Владата направила увид во реализација на обврските кој австрискиот сопственик ги преземал со купување на ЕСМ, особено во однос на задолжителните инвестиции во висина од околу 96 милиони евра, кои се обврска на купопродажниот договор помеѓу Владата на Република Македонија и австрискиот сопственик.
         Прашањето го поставувам до Владата на Република Македонија.
